
 
Energetika bozorini rivojlantirish va tartibga solish agentligida  

2025-yil 1-chorak davomida korrupsiyaga qarshi kurashish sohasida  
amalga oshirilgan ishlar toʻgʻrisida 

HISOBOT 
 

Energetika bozorini rivojlantirish va tartibga solish agentligida (keyingi 
oʻrinlarda – Agentlik) korrupsiya holatlarini barvaqt aniqlash va oldini olish, 
ularning sabab va shart-sharoitlarini bartaraf etish, manfaatlar toʻqnashuviga yoʻl 
qoʻymaslik hamda korrupsiyaga nisbatan murosasiz munosabatni shakllantirish 
choralarini koʻrish borasida muntazam ishlar olib borilmoqda.  

 Agentlikda korrupsiyaviy omillarni aniqlash va bartaraf qilish hamda 
“korrupsiyadan holi” muhitni yaratish borasida chora-tadbirlarni amalga oshirish 
boʻyicha “YOʻL XARITASI” va Agentlikning korrupsiyaga qarshi kurashish va 
komplayens boʻyicha 2025-yil I-yarim yilligi uchun Ish REJASi ishlab chiqildi va 
tasdiqlandi. Mazkur hujjatlar doirasida tegishli tadbirlar belgilangan muddatlarda 
amalga oshirilib kelinmoqda. 

Hisobot davrida korrupsiyaga qarshi talablar va axloqiy meʼyorlarga va qonun 
hujjatlariga qatʼiy amal qilishga doir bevosita Agentlik direktori Sh. Xodjayev 
tomonidan tadbir oʻtkazildi va unda barcha xodimlarga tegishli topshiriqlar berildi. 
Shuningdek direktor oʻrinbosari A. Otaboyev tomonidan xodimlarning sohadagi 
bilim va koʻnikmalarini oshirish maqsadida seminarlar tashkil etildi. 

Xususan, Oʻzbekiston Respublikasining “Manfaatlar toʻqnashuvi 
toʻgʻrisida”gi Qonun talablarini xodimlarga yetkazish maqsadida joriy yilning  
17-yanvar kuni seminar tashkil etildi va xodimlar oʻrtasida tushuntirish ishlari 
amalga oshirildi. 

12-fevralda “Oʻzbekiston – 2030” strategiyasi va 2025-yil “Atrof-muhitni 
asrash va “yashil” iqtisodiyot yili” Davlat dasturining maqsad va vazifalari, 
mazmun-mohiyatini yetkazishga bagʻishlangan tadbir oʻtkazildi.  

27-martda Bosh prokuratura bilan hamkorlikda joriy yilning 5-mart kuni 
Oʻzbekiston Respublikasi Prezidenti raisligida Korrupsiyaga qarshi kurashish 
boʻyicha Milliy Kengashning “Korrupsiyaning oldini olish boʻyicha ishlar 
natijadorligi va kelgusidagi ustuvor vazifalar”ga bagʻishlangan kengaytirilgan 
yigʻilishda belgilab berilgan muhim topshiriqlar yuzasidan seminar boʻlib oʻtdi. 

Shu bilan birga, korrupsiyaga qarshi kurashish sohasida amalga oshiriladigan 
chora tadbirlar dasturiga muvofiq quyidagi ishlar amalga oshirildi. 

1. Agentlikda korrupsiyaga qarshi kurashish boʻyicha siyosat va tartib-
taomillar 



Hisobot davrida Agentlikda korrupsiyaga qarshi kurashish mexanizmini 
takomillashtirish maqsadida bir qator ichki meʼyoriy hujjatlar va tartib-qoidalar 
ishlab chiqildi. 

Xususan, “Agentlikning Korrupsiyaga qarshi kurashish siyosati”, 
“Manfaatlar toʻqnashuvini boshqarish toʻgʻrisida”gi nizom, “Korrupsiyaviy 
xavf-xatarlarni baholash uslubiyoti”, Agentlik xodimlarining “Odob-axloq 
qoidalari” va boshqa shu kabi 14 ta ichki idoraviy hujjatlar qabul qilindi va 
oʻrnatilgan tartibda barcha xodimlarga tanishtirish va tushuntirish ishlari amalga 
oshirilmoqda.  

Yuqoridagi barcha ichki meʼyoriy hujjatlar elektron tarzda axborot olish 
uchun Agentlikning ichki tarmogʻi va rasmiy-veb saytida joylashtirildi.  

2. Xavf-xatarlarni baholash 
Agentlikda korrupsiyaga oid huquqbuzarliklarni oʻz vaqtida aniqlash, ularni 

oldini olish va chek qoʻyish, korrupsiya oqibatlarini, shuningdek, ushbu illatga 
imkon beruvchi barcha sabablar va shart-sharoitlarni bartaraf etish maqsadida 
Agentlikdagi barcha lavozimlar va funksiyalar tahlil qilinib, korrupsiyani keltirib 
chiqaruvchi omillar asosida Agentlikda korrupsiogen xavf-xatarlar xaritasi 
hamda korrupsiyaviy xavfxatarlarni minimallashtirish choralari ishlab 
chiqilmoqda, Oʻzbekiston Respublikasi korrupsiyaga qarshi kurashish agentligi 
bilan kelishilgandan soʻng ijroga qaratiladi. 

3. Manfaatlar toʻqnashuvini tartibga solish  
Agentlikning lokal meʼyoriy hujjati — “Manfaatlar toʻqnashuvini 

boshqarish boʻyicha Nizom” tashkilot standarti talablariga muvofiq korrupsiogen 
omillarning barvaqt oldini olish, ularni bartaraf etish maqsadida har yili barcha 
xodimlar tomonidan manfaatlar toʻqnashuvini oshkor qilish shakli — deklaratsiya 
toʻldirilishi belgilab qoʻyilgan. Shu maqsadda Agentlikning jami 19 nafar 
(boshqaruv va texnik) xodimi 2025-yil uchun deklaratsiya toʻldirishdi.  

Agentlik xodimlarining deklaratsiyalari tahlili natijasida manfaatlar 
toʻqnashuvi holatlari aniqlanmaganligi maʼlum qilinadi. 

4. Korrupsiyaning oldini olish va unga qarshi kurashish boʻyicha 
faoliyatning ochiqligi va shaffofligini taʼminlash hamda ommaviy axborot 
vositalari bilan oʻzaro hamkorlik sohasida quyidagi ishlar amalga oshirildi: 

Agentlikning rasmiy saytida uchta (oʻzbek, ingliz) tillarida korrupsiyaga 
qarshi kurashish sahifasi ochilgan va bu yoʻnalishdagi ichki meʼyoriy hujjatlar 
joylashtirilgan hamda tizimda korrupsiyaga qarshi kurashish boʻyicha amalga 
oshirilayotgan ishlar doimiy yoritib borilmoqda. 



 Shuningdek, Agentlik xodimlarining korrupsion harakatlari yuzasidan xabar 
berishga moʻljallangan aloqa kanallari tashkil etilib, ular toʻgʻrisidagi 
maʼlumotlar tashkilotning rasmiy veb-sayti va ijtimoiy tarmoq kanallarida ochiq 
joylashtirildi.  

5. Agentlikda xaridlarni tashkil etish sohasida quyidagi tadbirlar amalga 
oshirilgan. 

Agentlik tomonidan 2025 yilning 1 aprel holatiga jami 487 481 156  soʻmlik 
jami 16 ta shartnomalar “Davlat xaridlari toʻgʻrisida” Oʻzbekiston Respublikasining 
Qonuni hamda Oʻzbekiston Respublikasi Prezidentining 2018 yil 27 sentyabrdagi 
PQ-3953-sonli qarori talablari asosida rasmiylashtirilgan. 

Shulardan 3 ta xarid (416 921 700 mln. soʻm) elektron doʻkondan,  13 ta 
(70 459 456 soʻm) shartnomalar yagona yetkazib beruvchilar va Oʻzbekiston 
Respublikasi Prezidentining 2018 yil 27 sentyabrdagi PQ-3953-sonli qarori talablari 
asosida imzolangan.  

6. Agentlikda korrupsiyaga oid huquqbuzarliklarni aniqlash, ularning 
oldini olish va chek qoʻyish, oqibatlarini, shuningdek, ushbu illatlarga imkon 
beruvchi sabablar va shart-sharoitlarni bartaraf etish maqsadida quyidagi 
vazifalarni belgilab olindi:  

Agentlik xodimlarining korrupsiyaga qarshi kurashish yoʻnalishlari boʻyicha 
malakasini oshirish; 

Davlat xaridlarini amalga oshirishda har bir kontragentni tekshirish va davlat 
xaridlari toʻgʻrisidagi normativ hujjatlar asosida davlat xaridlarini tashkillashtirish; 

Agentlik xodimlari tomonidan ichki tartib qoidalarga, shu jumladan, “Odob-
axloq qoidalari” talablariga rioya etilishini oʻrganish, manfaatlar toʻqnashuvini 
oldini olish boʻyicha tizimli tahlil oʻtkazish;  

sohaga oid ichki meʼyoriy hujjatlarni tatbiq etish;  
korrupsiyaga taalluqli murojaatlarning adolatli va xolis koʻrib chiqilishini 

taʼminlash, mazkur sohada huquq-tartibot idoralari bilan hamkorlikni yoʻlga 
qoʻyish;  

korrupsiyaga qarshi kurashish sohasida qabul qilinayotgan chora-tadbirlar 
samaradorligini har chorakda baholash va aniqlangan holatlar asosida qoʻshimcha 
tadbirlar ishlab chiqish. 

 
  


